
  

 

 

ᐊᑭᓕᖅᑕᐅᒍᒪᒍᑎᓕᐅᕐᓇᖅ ᒪᑐᐃᖅᑐᖅ ᐅᓪᓗᒥ ᒐᕙᒪᑐᖃᒃᑯᓐᓄᑦ ᐊᓪᓚᐃᑦ 

ᐋᓐᓂᐊᕕᓕᐊᖅᑎᑕᐅᕙᑦᑐᒥᓃᑦ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑕᐅᓯᒪᔪᒧᑦ 

ᐃᓄᐃᑦ ᐱᓂᕐᓗᑦᑕᐅᔪᒥᓃᑦ ᒐᕙᒪᑐᖃᒃᑯᓐᓄᑦ ᐊᓪᓚᐃᑦ ᐋᓐᓂᐊᕕᓕᐊᖅᑎᑕᐅᕙᑦᑐᒥᓂᕐᓄᑦ 

ᐱᖃᑕᐅᒍᓐᓇᑐᐃᓐᓇᕆᐊᓖᑦ ᐊᑭᓕᖅᑕᐅᓂᕐᒧᑦ 

ᐋᑐᕚ, ᐋᓐᑎᐅᕆᐅ | ᔭᓐᓄᐊᕆ 27, 2026 − ᐊᑭᓕᖅᑕᐅᒍᒪᒍᑎᓕᐅᕐᓇᖅ ᒐᕙᒪᑐᖃᒃᑯᓐᓄᑦ ᐊᓪᓚᐃᑦ ᐋᓐᓂᐊᕕᖏᓐᓄᑦ 

ᐋᓐᓂᐊᕕᓕᐊᖅᑎᑕᐅᕙᑦᑐᒥᓂᕐᓄᑦ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑕᐅᓯᒪᔪᒧᑦ ᒪᑐᐃᖓᓕᖅᑐᖅ. ᐃᓄᐃᑦ ᑐᓂᓯᒍᓐᓇᓕᖅᑐᖅ 

ᐊᑭᓕᖅᑕᐅᒍᒪᒍᑎᒥᒃ ᐃᓱᒪᒃᑯᑦ, ᐅᖃᐅᓯᒃᑯᑦ, ᑎᒥᒃᑯᑦ, ᐊᒻᒪᓗ/ᐅᕝᕙᓘᓐᓃᑦ ᐃᑦᓯᒎᓂᕐᓗᑦᑕᐅᔪᕕᓂᕐᓄᑦ ᐅᓂᑦᓯᒪᑎᓪᓗᒋᑦ ᒐᕙᒪᑐᖃᒃᑯᓐᓄᑦ 

ᐊᓪᓚᐃᑦ ᐋᓐᓂᐊᕕᖏᓐᓄᑦ ᐋᓐᓂᐊᕕᓕᐊᖅᑎᑕᐅᕙᑦᑐᒥᓂᕐᓄᑦ ᐊᕐᕌᒍᖏᓐᓂ ᐊᐅᓚᑕᐅᑎᓪᓗᒋᑦ ᒐᕙᒪᑐᖃᒃᑯᖏᓐᓄᑦ ᑲᓇᑕᐅᑉ. 

ᑖᓐᓇ ᐃᖅᑲᖅᑐᐃᕕᒻᒧᑦ−ᐊᖏᖅᑕᐅᓯᒪᔪᖅ ᐊᖏᖃᑎᒌᓐᓂᖅ ᐊᖏᕈᑕᐅᓚᐅᖅᑐᖅ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓᓄᑦ ᔫᓂ 2025ᒥ. 

ᐊᑭᓕᖅᑕᐅᒍᑏᑦ ᐊᖏᓂᖃᖅᑐᑦ ᐊᑯᓐᓂᖏᓐᓂ $10,000ᓗ $200,000ᓗ, ᒪᓕᓪᓗᒋᑦ ᖃᓄᑎᒋ ᐱᓂᕐᓗᑦᑕᐅᓂᕕᓂᖏᑦ. 

ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑕᐅᔪᖅ ᐱᖃᑕᐅᙱᑦᑐᖅ ᐊᑭᓕᖅᑕᐅᓂᕐᒥ ᐋᓐᓂᐊᓯᐅᖅᑎᓄᑦ ᐱᑯᑦᓱᑦᑕᐅᓂᕐᒧᑦ ᐅᕝᕙᓘᓐᓃᑦ 

ᐊᑭᓕᖅᑕᐅᒍᒪᒍᑎᓄᑦ. ᐱᖃᓯᐅᔾᔨᙱᑦᑐᖅ ᐊᑭᓕᖅᑕᐅᒍᒪᒍᑎᓂᑦ ᐊᑦᑐᐊᔪᓂᑦ ᓇᓪᓕᑐᐃᓐᓇᖏᓐᓂ ᐋᓐᓂᐊᕕᓐᓄᑦ ᑎᑎᖅᑕᐅᓯᒪᔪᓂ Schedule 

D−ᒥ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑕᐅᓯᒪᔪᒥ. 

ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᖃᑕᐅᔪᑦ ᐱᕕᖃᖅᑎᑕᐅᔪᑦ ᑎᑭᓪᓗᒍ ᔪᓚᐃ 27, 2028, ᑐᓂᓯᒍᓐᓇᕐᓗᑎᑦ ᐊᑭᓕᖅᑕᐅᒍᒪᒍᑎᒥᒃ. 

ᒐᕙᒪᑐᖃᒃᑯᓐᓄᑦ ᐊᓪᓚᐃᑦ ᐋᓐᓂᐊᕕᖏᑦ ᐊᐅᓚᑕᐅᓯᒪᔪᑦ ᒐᕙᒪᑐᖃᒃᑯᖏᓐᓄᑦ ᑲᓇᑕᐅᑉ ᐊᕐᕌᒍᐃᑦ ᐊᑯᓐᓂᖏᓐᓂ 1936−ᓗ 1981−ᓗ. ᐃᓄᐃᑦ 

ᐅᓂᑦᑎᑕᐅᓯᒪᔪᑦ ᑕᒪᒃᑯᓇᓂ ᐋᓐᓂᐊᕕᓂ ᐃᓱᒪᒃᑯᑦ, ᐅᖃᐅᓯᒃᑯᑦ, ᑎᒥᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᐃᑦᓯᒎᓂᕐᓗᑕᐅᓂᒃᑯᑦ ᐱᓂᕐᓗᑦᑕᐅᓯᒪᔪᑦ. 

“ᐅᓪᓗᒥ ᐱᒻᒪᕆᐅᔪᖅ ᑎᑭᐅᑎᓂᖅ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᓐᓂᖅ ᐱᔾᔪᑎᒋᓪᓗᒍ ᐊᑭᓕᖅᑕᐅᒍᒪᒍᑎᓕᐅᕐᓇᖅ ᒪᑐᐃᖓᓕᕐᒪᑦ ᐃᓄᐃᓪᓗ 

ᑐᓂᓯᒍᓐᓇᓕᖅᑐᑦ ᐊᑭᓕᖅᑕᐅᒍᒪᒍᑎᒥᓂ,” ᐅᖃᖅᑐᖅ ᑕᒡ ᓚᓇᒃᔅ, ᓴᐳᓐᓂᐊᖅᑎ, ᑲᓚᐃᓐ ᓴᐳᓐᓂᐊᖅᑎᖏᑦ, LLP ᐊᒻᒪᓗ 

ᐃᖅᑲᖅᑐᐃᕕᓕᐊᕈᔾᔨᔪᓄᑦ ᓴᐳᓐᓂᐊᖅᑎᓂ ᑭᒡᒐᖅᑐᐃᔪᖅ. “ᐊᑭᖃᙱᑦᑐᒥ ᐃᑲᔪᖅᓯᒍᑎᑦᓴᐃᑦ ᐊᑐᐃᓐᓇᐅᑎᑕᐅᔪᑦ ᐃᑲᔪᕈᓐᓇᖅᑐᑎᑦ ᐃᓄᓐᓂᑦ 

ᑐᑭᓯᒪᑎᑦᓯᓗᑎᑦ ᓱᓇᐃᑦ ᐃᓚᐅᑎᑕᐅᒻᒪᖔᑕ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎᒥ, ᖃᓄᖅ ᑐᓂᓯᒍᓐᓇᕐᒪᖔᑕ ᐊᑭᓕᖅᑕᐅᒍᒪᒍᑎᒥ, ᖃᓄᕐᓗ 

ᐃᑎᕐᕕᖃᕈᓐᓇᕐᒪᖔᑕ ᐃᓱᒪᒃᑯᑦ ᖃᓄᐃᙱᑦᓯᐊᕆᐊᕐᓂᕐᒧᑦ ᐃᑲᔪᖅᓯᒍᑎᑦᓴᓂᑦ.” 

ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎ ᐱᖃᓯᐅᔾᔨᔪᖅ ᓄᐃᑎᑕᐅᓂᖓᓂ ᑐᙵᕕᒃ ᐊᐅᓚᑦᓯᓂᐊᖅᑐᖅ ᒪᕐᕉᓐᓂᒃ ᐊᕕᑦᓯᒪᔫᓐᓂᒃ 

ᑮᓇᐅᔭᖃᖅᑎᑕᐅᒍᑎᓂᑦ:   

• ᒪᒥᓴᕐᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᑕᖃᖅᑎᑕᐅᔪᒥ $150,000,000 ᐃᑲᔪᖅᓯᒍᑎᐅᓗᓂ ᒪᒥᓴᕐᓂᕐᒥ, ᖃᓄᐃᙱᑦᓯᐊᕆᐊᕐᓂᕐᒧᑦ, 

ᓴᐃᓕᖃᑎᒌᒋᐊᕐᓂᕐᒧᑦ, ᓴᐳᒻᒥᔭᐅᓂᖏᓐᓄᑦ ᐅᖃᐅᓰᑦ, ᐃᓕᓐᓂᐊᑎᑦᓯᓂᖅ ᐊᒻᒪᓗ ᐃᖅᑲᐅᒪᑦᓯᓂᕐᒧᑦ ᐱᓕᕆᐊᖑᔪᓂᑦ. 

• ᖃᐅᔨᓴᕐᓂᕐᒧᑦ ᐊᒻᒪᓗ ᐃᖅᑲᐅᒪᑦᓯᓂᕐᒧᑦ ᑮᓇᐅᔭᖃᖅᑎᑕᐅᔪᖅ ᐱᑕᖃᖅᑎᑦᓯᔪᖅ $235,500,000 ᐃᑲᔪᖅᓯᒍᑕᐅᓗᓂ ᖃᐅᔨᓴᕐᓂᕐᒥ 

ᐃᓕᓐᓂᐊᑎᑦᓯᓂᕐᒥᓗ ᐱᔾᔪᑎᒋᓗᒍ ᒐᕙᒪᑐᖃᒃᑯᑦ ᐊᓪᓚᐃᑦ ᐋᓐᓂᐊᕕᖏᓐᓄᑦ ᓇᓂᔭᐅᖁᓪᓗᒋᓪᓗ ᐃᓗᕖᑦ ᐋᓐᓂᐊᕕᒻᒥ ᐱᓯᒪᔪᓂ. 

ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎ ᐱᑕᖃᖅᑎᑦᓯᒻᒥᔪᖅ $150,000,000 ᑮᓇᐅᔭᐃᑦ ᐊᒥᓱᕈᕆᐊᖅᑕᐅᓂᖏᓐᓂ ᓄᓇᖃᖅᑳᖅᓯᒪᔪᐃᑦ 

ᐱᔨᑦᓯᖅᑕᐅᓂᖏᓐᓄᑦ ᑲᓇᑕᒥ ᐱᓕᕆᕕᖓᓄᑦ, ᒫᓐᓇᐅᔪᖅ ᐱᓕᕆᐊᖑᔪᑎᒍᑦ, ᐃᑲᔪᖅᑐᐃᔾᔪᑕᐅᓂᐊᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᖃᓄᐃᙱᑦᓯᐊᕆᐊᕐᓂᕐᒧᓪᓗ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ ᐊᑐᓕᖅᑎᑕᐅᓂᓕᒫᖓᓂ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎᑎᒍᑦ. 

ᑭᓇ ᐱᖃᑕᐅᒍᓐᓇᑐᐃᓐᓇᕆᐊᖃᖅᑲ 

ᑕᐃᒃᑯᑐᐊᖅ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᑦ ᐱᖃᑕᐅᒍᓐᓇᖅᑐᑑᔪᑦ ᐃᓅᑉ ᐊᑭᓕᖅᑕᐅᓂᖓᓄᑦ ᑕᒪᑐᒪ ᐊᑖᒍᑦ ᐃᖅᑲᖅᑐᐃᕕᑎᒍᑦ 

ᐊᖏᖃᑎᒌᒍᑎᐅᑉ. ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᒧᑦ ᐱᖃᑕᐅᒍᓐᓇᑐᐃᓐᓇᕆᐊᓖᑦ ᐃᒪᐃᒍᑎᑦ: 

• ᐅᓂᑦᑎᑕᐅᓯᒪᓐᓂᕈᑎᑦ ᒐᕙᒪᑐᖃᒃᑯᓐᓄᑦ ᐊᓪᓚᐃᑦ ᐋᓐᓂᐊᕕᖓᓄᑦ ᑎᑎᖅᑕᐅᓯᒪᔪᓂ Schedule D ᐊᑐᕐᓂᖏᓐᓂ ᐊᕐᕌᒍᐃᑦ 

ᐊᐅᓚᑕᐅᑎᓪᓗᒍ ᒐᕙᒪᑐᖃᒃᑯᖏᓐᓄᑦ ᑲᓇᑕᐅᑉ, ᐊᒻᒪᓗ 

https://ihsettlement.ca/eligibility/hospitals-included/
https://ihsettlement.ca/eligibility/hospitals-included/
https://ihsettlement.ca/eligibility/hospitals-included/

• ᐱᓂᕐᓗᑦᑕᐅᓂᖃᓚᐅᖅᑐᑦ, ᐱᖃᓯᐅᓪᓗᒋᑦ ᐃᓱᒪᒃᑯᑦ, ᐅᖃᐅᓯᒃᑯᑦ, ᑎᒥᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᐃᑦᓯᒎᓂᓗᕝᕕᐅᓐᓂᒃᑯᑦ, 

ᐅᓂᑦᓯᒪᑎᓪᓗᒋᑦ. 

ᐃᓚᖏᓐᓂ, ᒐᕙᒪᑐᖃᒃᑯᓐᓄᑦ ᐊᓪᓚᐃᑦ ᐋᓐᓂᐊᕕᖏᑦ ᑎᑎᖅᑕᐅᓯᒪᑐᐃᓐᓇᕆᐊᓖᑦ ᐊᓯᐊᓂᖔᖅ ᐊᑎᖃᖅᑎᓪᓗᒍ. ᐊᑕᖏᖅᑐᒋᑦ ᑎᑎᖅᑕᐅᓯᒪᔪᑦ, 

ᐱᖃᓯᐅᓪᓗᒋᑦ ᐊᓯᐊᓂᖔᖅ ᐊᑎᖃᕐᓂᕕᓂᖏᑦ ᓇᒦᓐᓂᕕᓂᖏᓪᓗ, ᐊᑐᐃᓐᓇᐅᑎᑕᐅᔪᑦ ᐅᕙᓂ www.IHSettlement.ca. 

ᐱᑖᖅᑐᑦᓴᒫᓕᐊᕕᓃᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ ᐃᓅᒍᓐᓃᖅᓯᒪᓕᕐᐸᑕ ᐅᓪᓗᖓᓂ ᖄᖏᖅᓯᒪᓕᖅᑎᓪᓗᒍᓪᓗ ᔭᓐᓄᐊᕆ 25, 2016, 

ᐱᖃᑕᐅᒍᓐᓇᑐᐃᓐᓇᕆᐊᓖᑦ ᑐᓂᓯᓗᑎᑦ ᐊᑭᓕᖅᑕᐅᒍᒪᒍᑎᒥ ᐊᑐᕐᓗᒍ ᐱᑖᖅᑐᑦᓴᓕᐊᕕᓂᕐᓄᑦ ᐱᒍᓯᓕᐊᖑᓯᒪᔪᖅᑎᒍᑦ. 

ᐃᓚᒋᔭᐅᔪᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ ᐱᖃᑕᐅᒍᓐᓇᙱᑦᑐᑦ ᐃᓄᒻᒥ ᐊᑭᓖᓂᕐᒧᑦ ᑕᒪᑐᒪ ᐊᑖᒍᑦ ᐃᖅᑲᖅᑐᐃᕕᑎᒍᑦ 

ᐊᖏᖃᑎᒌᒍᑕᐅᔪᒥ. ᐃᓘᓐᓇᑎᑦ ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᑦ ᐱᕚᓪᓕᕈᑎᑦᓴᑖᖅᓯᒪᓂᐊᖅᑐᑦ ᐱᓕᕆᐊᖑᓂᖓᒍᑦ ᑐᙵᕕᓕᐊᖑᓯᒪᔫᑉ 

ᐊᒻᒪᓗ ᖄᒃᑲᓐᓂᐊᒍᑦ ᐃᑲᔪᖅᓯᒍᑎᑦᓴᐃᑦ. 

ᐃᑲᔪᖅᓯᒍᑎᑦᓴᐃᑦ ᐊᒻᒪᓗ ᖃᓄᐃᙱᑦᓯᐊᕆᐊᕐᓂᖅ 

ᐊᑭᖃᙱᑦᑐᒥ ᐃᑲᔪᖅᓯᒍᑎᑦᓴᐃᑦ ᐊᑐᐃᓐᓇᐅᑎᑕᐅᔪᑦ ᐃᑲᔪᕈᑎᑦᓴᐅᓪᓗᑎᑦ ᐃᓄᓐᓂᑦ. 

• ᐊᑭᓕᖅᑕᐅᒍᒪᓂᕐᒧᑦ ᐃᑲᔪᖅᑏᑦ ᐊᑐᐃᓐᓇᐅᑎᑕᐅᔪᑦ ᐃᑲᔪᕈᓐᓇᖅᑐᑦ ᑐᑭᓯᑎᑦᓯᓗᑎᑦ ᐱᒍᓯᓕᐊᖑᓯᒪᔪᒥ ᐊᒻᒪᓗ ᐱᔭᕇᖅᓯᑎᓪᓗᑎᑦ 

ᐊᑭᓕᖅᑕᐅᒍᒪᓂᕐᒧᑦ ᑕᑕᑎᕆᐊᓕᒻᒥ. 

• ᐊᑭᓕᖅᑕᐅᒍᒪᓂᕐᒧᑦ ᐊᓪᓛᑦᑎ ᖃᐅᔨᑎᑦᓯᒍᓐᓇᖅᑐᖅ ᖃᓄᐃᓕᖓᓕᕐᒪᖔᑦ ᐊᑭᓕᖅᑕᐅᒍᒪᒍᑏᑦ, ᑭᐅᓗᓂ ᐊᐱᖅᑯᑎᓐᓂ 

ᐊᑭᓕᖅᑕᐅᒍᒪᒍᑎᒧᑦ ᐃᑭᐊᖅᑭᕕᐅᑉ ᒥᑦᓵᓄᑦ, ᐊᒻᒪᓗ ᑲᓱᖅᑎᕆᓗᓂ ᐊᓯᖏᓐᓄᑦ ᐃᑲᔪᖅᓯᒍᑎᑦᓴᓄᑦ, ᐱᖃᓯᐅᓪᓗᒍ 

ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ ᓴᐳᓐᓂᐊᖅᑎᒧᑦ. 

• ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ ᓴᐳᓐᓂᐊᖅᑏᑦ ᐊᑐᐃᓐᓇᐅᔪᑦ, ᐊᑭᖃᙱᑦᑐᒥ, ᑭᐅᒍᓐᓇᕐᓗᑎᑦ ᒪᓕᒐᕐᓅᖓᔪᓂ ᐊᐱᖅᑯᑎᓐᓂᑦ 

ᐱᔾᔪᑎᖓᓂ ᐊᖅᑲᖅᑐᐃᕕᑎᒍᑦ ᐊᖏᖃᑎᒌᒍᑕᐅᔪᒥ ᐊᒻᒪᓗ ᐊᑭᓕᖅᑕᐅᒍᒪᓂᕐᒧᑦ ᐱᒍᓯᓕᐊᖑᓯᒪᔪᒥ. 

• ᐊᑭᓕᖅᑕᐅᒍᒪᒍᑎᓕᐅᖅᑐᑦ ᐃᖅᑲᓇᐃᔭᖅᑎᑦᓯᒍᓐᓇᖅᑐᑦ ᓴᐳᓐᓂᐊᖅᑎᒥᒃ. ᑕᒪᓐᓇ ᓇᓖᕋᕐᕕᑦᓴᐅᔪᖅ, ᓴᐳᓐᓂᐊᖅᑎᖃᕆᐊᑐᙱᑦᑐᑎᑦ 

ᑐᓂᓯᓗᑎᑦ ᐊᑭᓕᖅᑕᐅᒍᒪᒍᑎᒥᒃ. ᐊᑭᖃᙱᑦᑐᒥ ᐃᑲᔪᖅᓯᒍᑎᑦᓴᐃᑦ ᐊᑐᐃᓐᓇᐅᑎᑕᐅᔪᑦ. ᐊᑭᓕᖅᑕᐅᒍᒪᒍᑎᓕᐅᖅᑐᖅ 

ᐃᖅᑲᓇᐃᔭᖅᑎᑦᓯᒍᓂ ᓴᐳᓐᓂᐊᖅᑎᒥ ᐊᑭᓕᖅᑕᐅᓂᐊᓂᕐᒧᓪᓗ ᐊᖏᖅᑕᐅᒍᕕᑦ, ᓴᐳᓐᓂᐊᖅᑎ ᐃᓕᓐᓂ ᐃᑲᔪᖅᑐᖅ ᑐᑦᓯᕋᕈᓐᓇᖅᑐᖅ 

ᒪᓕᒐᓕᕆᓂᕐᒧᑦ ᐊᑭᓕᕋᑦᓴᐃᑦ ᐊᑭᓕᖅᑕᐅᖁᓗᒋᑦ ᒐᕙᒪᒃᑯᖏᓐᓄᑦ ᑲᓇᑕᐅᑉ.  

• ᐃᑉᐱᓐᓂᐊᓂᒃᑯᑦ ᐃᓱᒪᒃᑯᓪᓗ ᖃᓄᐃᙱᑦᓯᐊᕆᐊᕐᓂᒧᓪᓗ ᐃᑲᔪᖅᓯᒍᑏᑦ ᐊᑐᐃᓐᓇᐅᑎᑕᐅᔪᑦ 24 ᐃᑲᕐᕋᐃᑦ ᖃᐅᑕᒫᑦ ᓂᕆᐅᓐᓂᖅ 

ᖃᓄᐃᙱᑦᓯᐊᕆᐊᕐᓂᕐᒧᑦ ᐅᖄᓚᐅᑎᖓᒍᑦ ᐅᕙᓂ 1-855-242-3310 ᐅᕝᕙᓘᓐᓃᑦ www.HopeForWellness.ca. ᐱᔨᑦᓯᖅᑕᐅᒍᑏᑦ 

ᐊᑭᖃᙱᑦᑐᑦ, ᑭᓇᐅᓂᕐᓂ ᓇᓗᓇᐃᖅᓯᒍᑕᐅᓂᐊᙱᑦᑐᖅ ᐊᒻᒪᓗ ᐊᑐᐃᓐᓇᐅᑎᑕᐅᔪᑦ ᖃᓪᓗᓈᑎᑐᑦ, ᐅᐃᕖᑎᑐᑦ, ᑯᕇᑎᑐᑦ, 

ᐅᔨᕝᒍᐃᑎᑐᑦ, ᐊᒻᒪᓗ ᐃᓄᒃᑎᑐᑦ ᑐᑦᓯᕋᖅᑕᐅᒍᑎᑦ. 

ᖃᓄᖅ ᑐᓂᓯᒍᓐᓇᕐᒪᖔᖅᐱᑦ ᐊᑭᓕᖅᑕᐅᒍᒪᒍᑎᒥ 

ᐱᔭᕆᐊᑭᓐᓂᖅᐹᖑᔪᖅ ᓱᑲᓐᓂᖅᐸᐅᓪᓗᓂᓗ ᑐᓂᓯᓂᕐᒧᑦ ᐊᑭᓕᖅᑕᐅᒍᒪᒍᑎᒥᒃ ᐊᑐᖅᑕᐅᓗᓂ ᐃᑭᐊᖅᑭᕕᒃ ᐊᑭᓕᖅᑕᐅᒍᒪᓂᕐᒧᑦ ᐃᑭᐊᖅᑭᕕᖓᒍᑦ 

ᐅᕙᓂ www.IHSettlement.ca. ᐃᓄᐃᑦ ᐃᑭᐊᖅᑭᕕᒃᑯᑦ ᒥᓇᕈᓐᓇᕐᒥᔪᖅ ᐊᑭᓕᖅᑕᐅᒍᒪᒍᑎᒥ ᑕᑕᑎᕆᐊᓕᒻᒥ ᐊᑐᕐᓗᒍ ᐃᑭᐊᖅᑭᕕᖓᑕ 

ᒪᑉᐱᒐᖓ ᐅᕝᕙᓘᓐᓃᑦ ᑐᑦᓯᕋᕈᓐᓇᖅᑐᑦ ᐸᐃᑉᐹᕐᒥ ᑕᑕᑎᕆᐊᓕᒻᒥᒃ ᐅᖄᓚᓗᑎᑦ ᑐᑭᓯᒋᐊᕐᕕᖓ ᐅᕗᖓ 1-888-592-9101. 

“ᐃᓄᐃᑦ ᑕᒪᑎᒎᓈᕆᐊᑐᙱᑦᑐᑦ ᐃᓄᑑᓗᑎᑦ,” ᐃᓚᓯᓚᐅᖅᑐᖅ ᐋᑕᒻ ᑕᓄᓪ, ᓴᐳᓐᓂᐊᖅᑎᐅᖃᑕᐅᔪᖅ, ᑳᔅᑭ ᒥᓐᔅᑭ LLP ᐊᒻᒪᓗ 

ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ ᓴᐳᓐᓂᐊᖅᑎᓂ ᑭᒡᒍᑦᑐᐃᔨ. “ᐃᑲᔪᖅᑕᐅᒍᒪᒍᕕᑦ ᑐᑭᓯᒋᐊᕐᓗᑎᑦ ᐊᓪᓗᕆᐊᕈᑎᑦᓴᖏᓐᓂ, ᑲᑎᖅᓱᐃᓗᑎᑦ 

ᑐᑭᓯᒋᐊᕈᑎᑦᓴᓂ, ᐅᕝᕙᓘᓐᓃᑦ ᐱᔭᕇᖅᓯᓗᑎᑦ ᐊᑭᓕᖅᑕᐅᒍᒪᓂᕐᒧᑦ ᑕᑕᑎᕆᐊᓕᒻᒥ, ᐱᑕᖃᖅᑐᖅ ᐊᑭᓕᖅᑕᐅᒍᒪᒍᑎᓕᐅᕐᓂᕐᒧᑦ ᐃᑲᔪᖅᑎᓂᑦ 

ᐊᒻᒪᓗ ᐊᓯᖏᓐᓂᑦ ᐃᑲᔪᖅᓯᒍᑎᑦᓴᓂᑦ ᐊᑐᐃᓐᓇᐅᑎᑕᐅᔪᑦ. ᐃᓄᐃᑦ ᐱᕕᑦᓴᖃᖅᑎᑕᐅᔪᑦ ᑐᐊᕕᐊᖑᓇᑎᑦ ᐱᒍᓐᓇᖅᓯᑐᐊᕈᑎᑦ.” 

ᐃᓕᒋᐊᒃᑲᓐᓂᕆᑦ ᐊᒻᒪᓗ ᐃᑲᔪᖅᑕᐅᓗᑎᑦ 

ᐃᑎᕐᕕᒋᓗᒍ www.IHSettlement.ca, ᐊᑎᓕᐅᕐᕕᒋᓗᒍ  

ᐃᕐᖐᕐᓈᖅᑕᐅᑎᒃᑯᑦ ᓄᑕᐅᓯᓕᕐᓯᒪᔪᓂ ᑐᔪᐃᕕᐅᖃᑦᑕᓂᕐᒧᑦ,  

ᐅᕝᕙᓘᓐᓃᑦ ᐅᖄᓚᓗᑎᑦ ᐊᑭᖃᙱᑦᑐᒧᑦ ᑐᑭᓯᒋᐊᕐᕕᒻᒧᑦ  

ᐅᕗᖓ 1-888-592-9101 (ᒪᑐᐃᖓᔪᖅ ᐱᓇᓱᐊᕈᓯᒃᑯᑦ  

ᓯᕿᕐᖑᔭᖓ 8:00 ᐅᓪᓛᒃᑯᑦ 8:00 ᐅᓐᓄᒧᑦ ᑲᓇᓐᓇᐅᑉ   

http://www.ihsettlement.ca/
https://www.hopeforwellness.ca/
https://www.ihsettlement.ca/
http://www.ihsettlement.ca/

ᓯᕿᕐᖑᔭᖓ ᒪᓕᓪᓗᒍ, ᒪᑐᐃᖓᙱᑦᑐᖅ ᕿᑲᕐᓇᐅᑎᓪᓗᒍ). ᐃᕐᖐᕐᓈᖅᑕᐅᑎᒃᑯᑦ ᑎᑎᕋᕐᕕᖃᕈᓐᓇᕐᒥᔪᑎᑦ ᐅᕗᖓ 

GeneralInfo@Contact.IHSettlement.ca. 

----------------------------------------------------------------------- 

ᐱᕙᓪᓕᐊᔪᓕᕆᔨᓄᑦ: 

ᐊᑭᓕᖅᑕᐅᒍᒪᒍᑎᓕᐅᕐᓇᖅ ᒐᕙᒪᑐᖃᒃᑯᓐᓄᑦ ᐊᓪᓚᐃᑦ ᐋᓐᓂᐊᕕᖏᓐᓄᑦ ᐋᓐᓂᐊᕕᓕᐊᖅᑎᑕᐅᕙᑦᑐᒥᓂᕐᓄᑦ ᐃᖅᑲᖅᑐᐃᕕᑎᒍᑦ 

ᐊᖏᖃᑎᒌᒍᑕᐅᓯᒪᔪᒧᑦ ᒪᑐᐃᖅᑐᖅ ᐅᓪᓗᒥ. 

ᐃᓄᐃᑦ ᐱᓂᕐᓗᑦᑕᐅᔪᕕᓃᑦ ᐃᓱᒪᒃᑯᑦ, ᐅᖃᐅᓯᒃᑯᑦ, ᑎᒥᒃᑯᑦ, ᐊᒻᒪᓗ/ᐅᕝᕙᓘᓐᓃᑦ ᐃᑦᓯᒎᓂᕐᓗᑦᑕᐅᔪᕕᓂᕐᓄᑦ ᐅᓂᑦᓯᒪᑎᓪᓗᒋᑦ ᒐᕙᒪᑐᖃᒃᑯᓐᓄᑦ 

ᐊᓪᓚᐃᑦ ᐋᓐᓂᐊᕕᖏᓐᓄᑦ ᐋᓐᓂᐊᕕᓕᐊᖅᑎᑕᐅᕙᑦᑐᒥᓂᕐᓄᑦ ᐊᕐᕌᒍᖏᓐᓂ ᐊᐅᓚᑕᐅᑎᓪᓗᒋᑦ ᒐᕙᒪᑐᖃᒃᑯᖏᓐᓄᑦ ᑲᓇᑕᐅᑉ 

ᑐᓂᓯᒍᓐᓇᓕᖅᑐᖅ ᐊᑭᓕᖅᑕᐅᒍᒪᒍᑎᒥᒃ. 

ᐃᖅᑲᖅᑐᐃᕕᒻᒧᑦ−ᐊᖏᖅᑕᐅᓯᒪᔪᖅ ᐃᖅᑲᖅᑐᐃᕕᑎᒍᑦ ᐊᖏᖃᑎᒌᒍᑎ ᐱᑕᖃᖅᑎᑦᓯᔪᖅ ᐊᑯᓐᓂᖏᓐᓂ $10,000ᓗ $200,000ᓗ, ᒪᓕᓪᓗᒋᑦ 

ᖃᓄᑎᒋ ᐱᓂᕐᓗᑦᑕᐅᓂᕕᓂᖏᑦ. ᐊᑭᓕᖅᑕᐅᒍᒪᒍᑎᓕᐊᑦ ᐱᔾᔪᑎᓖᑦ ᐋᓐᓂᐊᕕᒻᒥ ᐱᑯᑦᓱᑦᑕᐅᔪᕕᓂᐅᓂᕐᒧᑦ ᐱᖃᓯᐅᑎᑎᑕᐅᙱᑦᑐᑦ. 

ᐊᑭᖃᙱᑦᑐᒥ ᐃᑲᔪᖅᓯᒍᑎᑦᓴᐃᑦ ᐊᑐᐃᓐᓇᐅᑎᑕᐅᔪᑦ ᐃᓄᓐᓄᑦ ᐱᒍᓯᓕᐊᖑᓯᒪᔪᖅᑎᒍᑦ, ᐱᖃᓯᐅᓪᓗᒋᑦ ᐊᑭᓕᖅᑕᐅᒍᒪᒍᑎᓕᐅᕐᓂᕐᒧᑦ 

ᐃᑲᔪᖅᑏᑦ, ᐃᖅᑲᖅᑐᐃᕕᓕᐊᕈᔾᔨᓂᕐᒧᑦ ᐃᓚᐅᔪᓄᑦ ᓴᐳᓐᓂᐊᖅᑏᑦ, ᐊᒻᒪᓗ ᐃᓱᒪᒃᑯᑦ ᖃᓄᐃᙱᑦᓯᐊᕆᐊᕐᓂᕐᒧᑦ ᐃᑲᔪᖅᓯᒍᑎᑦᓴᐃᑦ. 

ᑐᑭᓯᒋᐊᕈᑎᑦᓴᑲᓐᓃᑦ ᐊᑐᐃᓐᓇᐅᑎᑕᐅᔪᑦ ᐅᕙᓂ www IHSettlement dot C-A ᐅᕝᕙᓘᓐᓃᑦ ᐅᖄᓚᓗᑎᑦ 1-888-592-9101. 

ᐱᕙᓪᓕᐊᔪᓕᕆᔩᑦ ᐊᐱᖅᑯᑎᑦᓴᖃᕈᑎᑦ: 

ᓗᐃ ᐸᔭᑦ(Louis Payette), ᑳᓱᓪᒪᐃᓐ 

Media-IH@IHSettlement.ca 

1-647-295-1075 

